
ბატონ ამირან გამყრელიძეს 


	

	ბატონო ამირან,

საქართველოს შრომის, ჯანმრთელობისა და სოციალური დაცვის სამინისტროში მიმდინარე წლის 11 აგვისტოს ელ. ფოსტით შემოსული თქვენი წერილის პასუხად, რომელიც შეეხება „ებოლას ვირუსით გამოწვეული დაავადების მზადყოფნის ოპერატიული გეგმის“ სამუშაო ვერსიას, წარმოგიდგენთ ჩვენს შენიშვნებს ზემოაღნიშნულ დოკუმენტთან დაკავშირებით:
 
1. დოკუმენტი სრულად საჭიროებს იურიდიული ტექნიკის თვალსაზრისით დახვეწას და ბრძანების პროექტის ფორმატში მოყვანას;

2. მიზანშეწონილად მიგვაჩნია, რომ მოხდეს მზადყოფნის გეგმის ჰარმონიზება „განსაკუთრებით საშიშ პათოგენებსა და ბიოლოგიურ ინციდენტებზე რეაგირების გეგმის დამტკიცების შესახებ“ საქართველოს მთავრობის 2014 წლის 13 მაისის №347 დადგენილებასთან და დეტალურად განისაზღვროს (ჯანმრთელობის მსოფლიო ორგანიზაციის რეკომენდაციების გათვალისწინებით) სამინისტროს, სამინისტროს სახელმწიფო კონტროლს დაქვემდებარებული ორგანიზაციების და მხარდამჭერი უწყებების ღონისძიებები იმ ფუნქციების, პასუხისმგებლობების და ქმედებების განსახორციელებლად, რომლებიც განსაზღვრულია რეაგირების ეროვნული გეგმით;

3. ასევე ვთვლით, რომ „ებოლას ვირუსით გამოწვეული დაავადების მზადყოფნის ოპერატიული გეგმა“ უნდა ითვალისწინებდეს „საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2005 წლის 31 დეკემბრის №249 დადგენილების 185 მუხლით განსაზღვრულ იმ ფუნქციებს, რომლებიც ეკისრება სამინისტროს საგანგებო სიტუაციების კოორდინაციისა და რეჟიმის დეპარტამენტს საგანგებო სიტუაციების/მდგომარეობების დადგომისას.

ჩვენი მხრივ, გამოვთქვამთ მზადყოფნას აქტიურად ვითანამშრომლოთ მზადყოფნის გეგმის საბოლოო ვერსიის შემუშავების პროცესში.


პატივისცემით,

